
Abraham, Isak oen Jakob kah Pathen 

Message Eight 

Haamkhuekna kah Laawngzaw 

 

Teeham caciim. .Gen. 47:7, 10; Heb. 6:1; Kol.1:28-29; Efe.4:14 

 

I. Genesis aboel 37 kalawng 45 toe he Jakob kah haamkhuekna awluup la awm: 

A. Genesis aboel 27 dawngah mami lawng aka thailat, thaihu aka rawt thlaang te n’huh u. Aboel 

37 dawngah muisam aka thawleng thlaang oen 45 aboetna ah haamkhuek la ka awm thlaang 

pakhat te n’huh u. 

B. Muisam thawleng la awmna tah mami kah pumsa hingna dawngah khuiben thawleng la awm 

ham tih, atangtang ah haamkhuek la awmna hetah mami aka thawlengsakkung Pathen 

hingna oen besakna te ni – Hebrai 6:1: 

1. Muisam thawlengna hukhueng alantang tah hingna kah abe la soepna, haamkhuekna ni 

a. Pathen kah dungzan a poekna tah mami kah muisam thawleng na oen haamkhuekna 

rangoen bueng ni asoepber thai – Gen. 1:26; Kolose 1:28; 2:29. 

b. Haamkhuekna tah mami kah hingna soepbir nala a phana toela mami khuiah vaiat 

coeng vaiat Pathen hingna kah be sakna te dangna a kawnglam la awm – Johan 10:10.  

2. Haamkhuekna tah a khoek na tezoeh kah aboukau na a kawnglam la awm – Saam 4:1: 

a. hingna dawng haamkhuekna tah Ciim Muithla kah duehcah pena te n’douna kah aka 

cuut thaihtak la awm – Heb. 12:5-11. 

b. Atloethli lawng hingna dawng haamkhuek la ka awm thlaang pakhat te a huh mai 

thai. Tede te thlaang lawng kum zahawh-thlang khui puer hinat coeng hinat coeng 

Ciim Muithla kah cangpuina a tung a sepna tetah tethli lawng huh thai u nawh mue 

– 2Kor. 1:8-10; Gen. 47:7, 10.  

3. Pathen lawng mami he ahoeng (ahawng la) la awmsak hamla, mami khuiah be-khik la 

ka awm thaihu boeih boeih oen mami te aka tuuk mangkhak thaihu boeih boeih te athlaa 

la khooena hamla Amah kah uktem-boelraina khuiah thlaangthli, thaihuthli oen aka pai 

thaihuthli boeih te a hawna. Te dengah ni mami lawng Pathen oen m’be una hamla a 

khoekna tezoeh lawng apung atai thai ai – Luke 1:53; Mathai 5:6. 

C. Jakob kah hingna lawng mami teng aka pai thaihu boeih he Pathen kah uktem-boelraina 

huiah mami kah muisam thawlengna oen haam khuekna hamla awm tih, mahngai la parak 

aka pai thaihu pakhat khaw awm nawh tite avan phawng: 

1. Haamkhuek thaina hamla lamha cuek la Jakob lawng a lungna tangkiik Josep sungna te 

a huhtawng – Gen. 37:31-35. 

2. Haamkhuek la ka awm oengca thlaang pakhat lawng ahih kah a paihuen roek dawngah 

ahih kah ngoe-ngaihna a be sakna hamla Pathen tah reenna oen betoet tih thaihu boeih a 

khoekkoeng la awm tite cangna a khueh – 43:11, 13-14; 17:1; Filipi1:19-21a; 4:11-12; 

1Tim. 6:6-8. 

3. Ahih kah aueppangna oen duuemna tah amah dawng roe roe ah nawhatah amah roeroe 

kah saithaina dawng ah nawh tih, ahih kah thaihu boeih boeih asoep la aka khoek Pathen 

kah reenna dawngah a awm tangtang – Rome 9:16. 

II. Laathli kah laa 6:13 dawngah muisam thawlengna a lantang zahawh-thlang aka 

poenghang Khrih kah thenngaih lawng tah Khrih hingna haamkhuekna dawngah tethli 

kah zuva-kuttuukna ham Bawipa oen aroep u na hamla Khrih kah mui-lou pungsakna 

oen mui-kawngtloep pungsakna la ka awm Sulamite la va cooenghang poen: 

A. Sulamite he Solomon kah huta ben pungsan la hawna la awm tih, tetah hingna kah 

haamkhuekna dawngah Sulamite he Pathen kah dungzan a kamthlahna a soepbirna ham 



 

hingna dawngah, apouhlipna dawngah, atuengkoerna dawngah, bisaina dawngah Khrih oen 

a vai una te a thuinuet – athan 13. 

B. Laathli kah laa aboel 3 dawngah Khrih kah thenngaih lawng haamkhuekna alantang la a pha 

coengah, ahih tah akawhna (rangleng) la va cooeng tih hukhueng atah Bawipa lawng 

Jerusalem la a poek – athan 9-10; 6:4: 

1. Sulamite kah pumsa ben hingna te reksakna oen ahih kah ngaihna thinkaw te muelh a 

taana rangoen ahih tah hekah alantang la avan phathaina la awm – 3:6; 4:1, 4. 

2. Thawhkoepna dawng suenna athai la Khrih kah vaandawng a luina dawngah aka hing 

ahih kah hingna rangoen Khrih kah thenngaih tah Khrih hingna kah betoet-bawina 

dawngah haamkhuek la awm poen, tetila ahih tah Pathen kah sakna, Pathen kah huenciim 

la va cooeng – 6:4. 

III. Mami lawng mami khuiah ling la ka awm Pathen kah timu dawng aka thum Pathen ben 

hingna oen Pathen ben cooengna kah roengna te huhtawng khanca ham la a ngoe, te 

dengah ni mami lawng dungzan ram khuila betoet-bawi tangkiik la n’kuun u thai ai – 2Pit 

1:1, 4-11: 

A. Mami tah kawpoek rai ham koei, phutlou oengna te avancaa la boelrai rekraa la ng’awm u 

poen, he oengna tah thaihu soeprep aka thum timu la awm – athan 1; 1Pit 1:23: 

1. Pathen ben kah bawinathli boeih boeih hekah timu khuiah awm, tede tethli a roengna 

hamla mami lawng thaa huerna n’khueh u ham la awm. Haamkhuekna ben la roengna 

tah mami khuiah n’khueh u tangte poen thaihu n’roeng sakna te ni – 2Pit. 1:1-8; 3:8. 

2. He ruepawm nathli he n’roeng sakna rangoen mami tah hingna dawng n’roeng u tih, 

hukhueng atah Khrih kah asoepna, haam khuekna ah n’pha u tih, aka law ham koei ram 

dawngah sengpahrangthli la awm ham ameng oen m’be u coengah soepbir sakla ng’awm 

u poen ai – Efe. 4:13-15; 2Pit 1:11. 

3. Oengna timu dawng kalawng atheenna oen cuihna azungthli, mah oen mah tungepna 

kungnupui, asanthlang uehna oen Pathen koeh-bawkna dawng awmngaihna abeekthli 

kalawng ah patoeng mami lawng miamanau lungna oen lungna a pai paina oen a thaih 

thaihna benla a be la n’roeng u coengah haamkhuek la awm ham n’ngoe u – athan 5-7.  

4. Mami khuiah aka awm Pathen cooengna aboet koek aroenghangna tah lungna – aakape 

la awm tih, tetah awlkhueh thai cabu dawngah Pathen cooengna la ka awm Pathen ben 

lungna la a hawna Kriik awllung te ni – athan 7; 1John 4:8, 16: 

a. Mami lawng rip n’dang u oengna kah Pathen ben timu te Pathen ben aka saang 

tangkiik lungna dawngah asoepbirna toe roeng hamla atue peek ham a ngoe – 2Pit 

1:5-7. 

b. Mami lawng Pathen ben cooengna te n’thumhaih u tih haam khuekna toela hingna 

dawng roengna n’khueh u vengah, mami tah lungna Pathen oen be sakla n’awm u 

tih, mami he lungna thlaangthli oen lungna roe roe la n’cooeng u – Efe. 3:19. 

B. Mami lawng dungzan ram khuiah betoet la n’kuun una hamla Pathen hingna oen cooengna 

kah aroengna, roengtoeina oen haamkhuekna te tlap ham la thaa n’huer u hamla awm – 2Pit. 

1:10-11. 

IV. Hebrai cabu dawng Paul kah hutna tah oengcathli te thlawnna kung tawngna kalawng ah 

haamkhuekna toela cehpuina te ni – 5:11-6:5. 

A. Haamkhuekna toe la cehpuina tah Khrih kah vaandawng ben Bibina oen Pathen kamthlahna 

oen aka tuhkai u dooengna awlciim khui la, buhhaam caakna la ka awm awlciim khui la 

cehpui ham te ni – 5:12-14; 6:1: 

1. Hebrai cabu he oengcathli te Khrih kah diklai ben kah Bibina oen tuhkai la aka theen 

awlciim kalawng Khrih kah vaandawng ben Bibina oen tuhkai la dooengna awlciim ben 

la cehpui ham a thutna la awm tih, he rangoen oengcathli te haamkhuekna ben la cehpui 

hamla ni – 1:3; 4:14-16; 6:20; 7:25; 8:1-2. 

2. Dooengna awlciin lawng Pathen kah dooengna oen a thuuem la awlcekna, Bawipa kah 

thlaangthli saw uktemna ben hoeitlang la awmna kah huhna te a tuengkoer sak – 5:13. 

3. Dooengna tah Pathen ram kah a kawnglam la awm. Dooengna he Bawipa kah boelraina 

dawngah Pathen teng kalawng va phou tih, Bawipa kah ukna oen uktemna oenah tuhpha 

u – Math. 6:33; Saam 89:14; 97:2; Isaiah 32:1.   

B. Bawipa lawng mami he haamkhuekna ben la cehpui ham angaih. Tede mami lawng Bawipa 

kah lungvatna oen aka be bibina dawngah m’bawngzawng haih hamla awm – Heb. 6:1: 

1. Mami lawng Bawipa kah taanathli dawngah Khrih oenah haih rekraa-khanca ham a ngoe 

– 1:9; 3:14. 

2. Mami lawng sabat-hin duuemna dawng awmpoe na khui la kuun hamla thaa huerna 

n’khueh u ham ni – 4:9, 11. 

3. Mami lawng areenna oen alungvatna te huh ham la lungvatna ngawlcoen teng la n’zoei 

u ham ni – athan 16. 

4. Mami lawng Malakhi Zedek angla aka saang koek khawsoeih bawi la ka awm Khrih te 

n’awmngaihna hamla buhhaam caak ham a ngoe – 5:9-10, 14. 

V. Paul kah bibina kawltung tah thlangthai pakhat hamla thlaang boeih te Khrih khuiah a 

soepla roeng tih, aka haamkhuek thlaang la nawn ham te ni – Kolose 1:28-29; 3:10-11: 

A. Kolose 1:28 dawng “asoep la roengna” tila ka awm Kriik awllung he “soepna”, “be na”, 

nawhatah “haamkhuekna” ti lakhaw n’kawng thai. 

B. Paul kah bibina tah thlangtloethli khuiah Khrih te rekraa pe ham la ni. Tedeng ahni tethli 

lawng Khrih khuiah asoep la roengna dawngah haamkhuekna rangoen soep vetih a be la a 

awm thai ai. 

C. Thlangthai pakhat hamla mami lawng Khrih khuiah asoep la aka roeng oengcathli boeih 

boeih te n’nawn thaina ham tethli ham la hingna Khrih te bibina ham thaahuer ham a ngoe. 

Tedeng ahni tethli lawng Bawipa rangoen hing u vetih, haamkhuekna toela Bawipa oen haih 

a roeng thai ai – 3:4; 2:19. 

D. Thawlhcathli tengah awlthangtheen phawngna oen thlangciimthli oen pawlnengna dawngah 

mami kah kawltung tah tethli khuiah Khrih te bibi ham la ni, te ahni tethli lawng hingna 

dawngah haamkhuek u vetih, Bawipa khuiah a be la roengna ben la nawn la a awm thai ai. 

Tetah thlangthai kah a roengna hamla ni – 3:10-11; Efe. 4:13-14. 

E. Soengna oen atak la atuengna dawngah thlangthai pakhat la cooeng thaina hamla mami 

lawng thaihu soeprep boeih dawngah Khrih khuiah roeng hamla a ngoe – athan 15-16, 24: 

1. Mami lawng thaihu soeprep dawng Khrih khuiah n’roeng u veng ah mami tah aka vai u 

nawh thlaang a phunphunthli la ng’awm u tlaih manawh. Te zuengah mami tah mahngai 

(alolola) mami kah hingna oen mami kah thlanghing la Khrih te n’khuen u ai – Kolose 

3:4, 10-11; Efe. 3:17. 

2. Mami lawng asoep la aka roeng thlaang la cooeng hamla thaihu soeprep dawngah Khrih 

khuiah n’roeng u vengah mami boeih boeih tah Khrih dawngah pumkhat la n’awm u 

poen ai. Hetah Pathen kah dungzan mengtengna te a soepbir sakna hamla vaan khawhii 

huiben kah thlangthai pakhat ni – athan 11; 4:13-14, 24; Genesis 1:26. 


